1.  Хөөрэлдөөн сооhоо  хэлэһэн зорилгоороо  асууhан мэдγγлэлнγγдые олоод, уншажа γгэгты.
- Зай, Жалсарай, харыш даа. Энэ сагаан хилээмэн болоод, бγхы арад зониие садхаадаг шэниисэ ургажа байна гээшэ. Ямар γндэр ургаса гээшэб? Ажалай хэшэг алтан шара шэниисэ, хөөрхы, - гээд олоор суглуулжа адхан эльбэбэ.
- Үдэр бγри эдеэшэжэ, амтатай сагаан хилээмэн болохо хурабшаадхаа ехэдхэжэл байhан γень даа. Бγ хухала! Бγ гэшхэ! Энэ хоолос гээшэ. Хаана хоолос хараа hэмши?
- Герб дээрэ. Зурагууд дээрэ ходо байдаг.
- Зγб даа, зγб. Энэш нарай нялха орооhоной γлгы гээшэ. Үлгы соо хэдэн олон тус тустаа мансытай орооhонууд байнаб? Тооло.
- Дγшэн гурбан мансы гэжэ би тоолобоб.
- Тэрэ тухай биил хадаа. Утал хоолос байна. Төө болохол ха. Энэ hолоомо эшэнь гээшэ. Нэгэ газарhаа хэды hолоомо эшэ гарааб? Тооло.
- Дγрбэ.
- Зай, нэгэ орооhонhоо дγрбэн эшэ ургаа. Нэгэ хоолостонь 43 орооhон байна гэжэ тоолоо hэн бэзэш. Нэгэ тариhан орооhомнай хэды болооб? Сээжээр бодол даа.
- Дγшэн гурбые дγрбөөр γсхэхэдэ… Зуун далан хоёр.
- Зγб. Иихэдээ нэгэ монсогор орооhоной ашые мэдэхэ болобош.
Ц.Номтоев
2. Yйлэ үгэнүүдые хэрэглэжэ,  мэдγγлэлнγγдые зохёожо бэшээд, хэлэһэн зорилгоороо ямар мэдγγлэлнγγдые зохёобобта,  хэлэгты.
Унша, уншадаг; хэлэ, хэлэбэ; ябая, ябаа; ерэ, ерэхэ.
3. «Буряад литература» гэhэн һуралсалай ном сооһоо хэлэһэн зорилгоороо  хөөрэhэн, асууhан ба идхаhан мэдγγлэлнγγдэй 2 - 2 жэшээ оложо бэшэгты.
4. Буулгажа бэшэхэдээ,  мэдγγлэлнγγдэй сэглэлтын тэмдэгγγдые табигты.
1. Газар дайдамнай үрэжэлтэй байг лэ 2. Түүхын эзэд- түмэн арад, түбиин гартаа бариит 3. Манай агууехэ Эхэ орон мандаг  4. Ай, ямар һайн юумэ гээшэб 
[bookmark: _GoBack]5. Хэhэг буулгажа бэшэхэдээ, шангадхаhан мэдγγлэлнγγдые оложо, тэдэнэй сэглэлтын тэмдэгγγдые табигты.
Тиигэжэ байтараа, ама сагаан хулганань: «Наран гараа. Нара харааб» - гэжэ бγхы шадалаараа хашхарба. Хаража хоноhон арбан нэгэн амитад иишэ тиишээ хараашалхадаа, наран харагданагγй гэлсэнэ. Өөдэрхγγ тэмээн:
- Хурабшын шэнээн бэетэй хулгана, ши бγ тэнэ, - гээд тээхэлзэбэ. Хулгана Алтан Мундаргын орой тудаhан ангир шара наранай гэрэл тээшэ заана.
- Хулганынхи зγб, хулганынхи γнэн – гэлдэн, арбан нэгэн амитад хашхаралдаба.

